Прадмет: Беларуская мова
Тэма: Прыметнік
Урок №76: Абагульненне і сістэматызацыя вывучанага па тэме “Прыметнік”. (Падарожжа ў Прыметнікаград)
Мэты: 
1. Стварыць умовы для сістэматызацыі ведаў па тэме “Прыметнік”.
2. Замацоўваць уменне правільна ўжываць прыметнікі ў вусным і пісьмовым маўленні, узбагачаць слоўнікавы запас вучняў, выпрацоўваць уменне прымяняць веды ў нестандартнай сітуацыі.
3. Развіваць творчую фантазію.
4. Садзейнічаць выхаванню любові да роднай мовы, развіццю пачуцця прыгожага.
Тып урока: Урок абагульнення і сістэматызацыі ведаў.
Абсталяванне: Заданні на картках, эпіграф на дошцы, мяч, “чароўная” торбачка з прадметамі, рабочая картка ўрока.
Ход урока
1. Арганізацыйны момант (прыём “Падніміце рукі тыя, хто…)
Падніміце рукі тыя, хто…
· Прыйшоў на урок з добрым настроем.
· Прыйшоў праверыць свае веды і атрымаць новыя.
·  Прыйшоў проста так, пасядзець.
· Прыйшоў для таго, как цішком пагуляць у тэлефон.
·    Хто будзе пленна працаваць і зарабляць цудоўныя адзнакі.
2. Псіхалагічны настрой на працу, паведамленне тэмы, мэтаў урока.
- Рабяты, мы з вамі падарожнічаем па краіне Марфалогія. У якім горадзе мы былі ў прошлы раз? (Назоўнікаград).
- Сёння мы працягваем падарожжа. І наведаем яшчэ адно цікавае і цудоўнае месца. А вось і жыхары гэтага горада.
(На дошцы прымацаваны прыметнікі. З аднаго боку станоўчыя, а з другога – адмоўныя)
Добры, ласкавы, разумны, спагадлівы, кемлівы, любімы, цікавы, карысны
Злы, агідны, брудны, бессардэчны, абыякавы, грубы, жорсткі, лянівы.
· Што гэта за жыхары горада? (Прыметнікі)
· А як называецца горад, у які мы наведаемся? (Прыметнікаград)
· Скажыце, а ці ўсе жыхары горада вам падабаюцца? 
· Давайце пакінем усе станоўчыя прыметнікі, а адмоўныя ўбяром.
(Настаўнік убірае адмоўныя прыметнікі)
- Давайце мы на ўроку будзем ужываць больш добрых слоў, каб у нас быў і добры настрой, і добрыя адзнакі. Дзеці, а што яшчэ для гэтага трэба?
(Вучні агучваюць мэты і задачы ўрока.)
· Кожны з вас атрымаў рабочую карту ўрока, у якой фіксуйце заробленыя балы, а таксама свой настрой на момант выканання задання.
3. Тэарэтычная праверка пройдзенага матэрыялу (Гульня “Так-не”)
· А цяпер мы наведаем станцыю “Тэарэтычную”, каб менавіта з яе адправіцца падарожнічаць па горадзе.
· Вызначце, якія сцверджанні з прапанаваных правільныя.
1. Прыметнік – гэта часціна мовы, якая абазначае прымету слова. (не)
2. Прыметнік адказвае на пытанні  які? чый?(так)
3. Прыметнікі ў сказе дапасуюцца да назоўнікаў. (так)
4. У множным ліку прыметнік змяняецца па родах, ліках, склонах. (не)
5. Прыметнік у сказе бывае толькі азначэннем. (не)
6. Кароткія прыметнікі ў сказе з’яўляюцца выказнікамі. (так)
7. Прыналежныя прыметнікі ўтвараюцца  пры дапамозе суфіксаў –ін, -ын. (не)
8. Простая форма вышэйшай ступені параўнання прыметнікаў утвараецца пры дапамозе суфіксаў -эйш, -ейш. (так)
9. Прыметнікі часцей за ўсё сустракаюцца ў тэкстах-апісаннях. (так)
10.  Прыметнікі ўтвараюцца толькі пры дапамозе суфіксальнага спосабу. (не)
- Давайце праверым, і колькасць правільных адказаў запішыце ў свае рабочыя карты. Не забудзьце паставіць смайлік насупраць задання.
4. Практычная работа. (Прыём групавой работы, калі вучні аднаго раду мяняюцца адзін з адным месцамі па гадзіннікавай стрэлцы і выконваюць адпаведныя заданні).
- Размяркуйце прыметнікі па групах у табліцы.
	якасныя
	адносныя
	прыналежныя

	Залатое сэрца
	Лісіны каўнер
	Лісіная нара

	Воўчы апетыт
	Дубовы стол
	Зайкава хатка

	Стальныя нервы
	Стальны провад
	Дзядзькава шапка

	
	Хлебны мякіш
	


5. Фізкультхвілінка (Прыём “Алітэрацыя імені”)
Вучні называюць прыметнікі на першую літару свайго імя, якія характарызуюць іх. Пачынае настаўнік, чарга вызначаецца кідком мячыка.
· Скажыце, а якія прыметнікі мы часцей з вамі ўжывалі? (Якасныя)
6. Практычная работа. 
- Давайце звернем з вамі на вуліцу Прыналежных прыметнікаў.
(Прыём “Чароўная торбачка”). 
У “торбачцы” 10 прадметаў. Настаўнік дастае іх па чарзе, дзеці запамінаюць, потым запісваюць па памяці. Насупраць кожнага назоўніка пішуць прыналежны прыметнік, які ўтвараецца ад гэтага назоўніка.

Сабака – сабачы, сабакаў
Мядзведзь – мядзведжая, мядзведзева
Віта – Віціна
Жэня – Жэнева
Хлопец – хлопцаў
Дзяўчына – дзяўчынін
Дзядзька – дзядзькаў
Лось – лосеў
Качка – каччын
Певень – пеўнеў

7. Арфаграфічная хвілінка. Правапіс прыметнікаў. Вучань запісвае словы на дошцы, астатнія ў сшыткі. Пасля праверкі вучні запісваюць у рабочую картку колькасць напісаных правільна слоў. [1, c.59]
Дэкаратыўна (мастацкі), паўночна (заходні), мала (пісьменны), жоўта (зялёны), шырака (лісты), Буда (Кашалёўскі), дзіка (рослы), сацыяльна (эканамічны), руска (англійскі), старажытна (беларускі).
8. Прыпынак “Параўнальны”
Зрабіць пераклад сказа з рускай мовы на беларускую. [1, c.48]
Лесная дорога была длиннее и интереснее, чем полевая.
9. Конкурс "Хто хутчэй?" Па прыкметах вызначыць аб'ект апісання і выставіць ілюстрацыю на дошку.
Злосны, галодны, шэры, дужы ... (воўк).
Запаслівая, шустрая, вясёлая, спрытная ... (вавёрка).
Непаваротлівы, вялікі, калматы, буры, ласы ... (мядзведзь).
Хітрая, ліслівая, драпежная, сквапная ... (ліса).
А цяпер назавіце тры назоўнікі, якія могуць быць:
Яркі, жоўты (святло, лямпа, сонца)
Моцны, добры (чалавек, рукі, галава)
Празрысты, блакітны (возера, вочы, рака)
10. Падвядзенне вынікаў урока.
- Ну, вось мы і завяршылі падарожжа наша па горадзе Прыметнікаградзе. 
Давайце складзем сінквейн на тэму “Прыметнік”
· Навошта выкарыстоўваць прыметнік у мове?
· Якую ролю прыметнік адыгрывае ў тэкстах-апісаннях?
· А цяпер палічыце колькасць набраных вамі балаў і выставіце ў адпаведную калонку. Здайце, калі ласка, лісты мне. 
11.  Рэфлексія
· Якіх смайлаў у вас атрымалася больш у рабочым лісце? Намалюйце іх пасля ўроку на дошцы. Дзякуй за ўрок!

